
Партнерство помеѓу “Моја кариера” и општина Гази Баба 
 

 
На 15 декември 2009, Националната програма за практикантска работа и вработување – “Моја 
кариера”, отпочна соработка со општина Гази Баба, со што се создаваат можности за 
пркатиканство во рамките на локалната самоуправа и бизнис заедницата во општината.  Ова е 

прва соработка со една локална самоуправа во регионот на Скопје.  “Моја кариера” е 
програма развиена од страна на УСАИД Проектот за конкурентност, со цел да се создадат 

можности за практикантска работа во приватнито сектор, но Градоначалникот на општина Гази 
Баба, Трајковски ја прифати прифати оваа позитивна пракса и ќе ја примени и во локалната 

самоуправа.  Денеска, Градоначалникот Трајковски и Заменик директорот на УСАИД Проектот 
за конкурентност, Јасмина Варналиева го потпишаа Меморандумот за разбирање, и на 
претставниците на бизнис заедницата од општината им ги презентираа придобивките од оваа 

програма.   

 
“Програмата за практикантска работа и вработување на студентите им обезбедува можност да 
стекнат искуство во реална деловна средина, да ја усвојат деловната етика и да развиваат 

деловни односи. Главната цел на програмата е да се институционализира практикантската 
работа како нашироко прифатенена пракса за човечките ресурси и бизнис модел во 
компаниите во Македонија. Тоа ќе им помогне да станат поконкурентни преку наоѓање и 

ангажирање на најдобрите кандидати на пазарот на работна сила,” рече Јасмина Варналиева, 

Заменик директор на УСАИД Проектот за конкурентност. 
 
“Ние силно ја поддржуваме програмата Моја кариера, и затоа се одлучивме активно да 

учествуваме. Општина Гази Баба е отворена за нови иницијативи и преку нашите активности се 

надеваме дека оваа програма ќе донесе добри перспективи во иднина, како за практикантите 
така и за општината” рече г-дин Тони Трајковски, градоначалник на општина Гази Баба. 
 

Порталот www.mојакариера.com.mk, кој е достапен на три јазици (македонски, албански и 
англиски), и е отворен за сите корисници. Досега, повеќе од 4000 студенти и 200 компании се 
имаат регистрирано и активно го користат порталот. Околу 510 студенти успешно добија 

практикантска работа, а 75 од нив беа задржани и добија постојано вработување.  
 
Покрај тоа, компаниите можат да поставуваат огласи за настани и практикантска работа, 
директно да пребаруваат квалификувани кандидати кои одговараат на нивните потреби и 

критериуми, да стапат во интеракција со идните вработени во реално време преку собите за 
разговор, да учествуваат на е-саем за кариера за да виртуелно ја промовираат својата 

компанија.Преку овој портал, УСАИД ќе и помогне на општината да поддржи високо 
квалификувана работна сила, која ќе одговори на променетите потреби на стопанството.   

 
ЗАБЕЛЕШКА ЗА УРЕДНИЦИТЕ:     
Американскиот народ преку УСАИД има инвестирано околу 500 милиони американски долари 

во Македонија од 1993. УСАИД спроведува проекти со кои се зголемуваат инвестициите, се 

отвораат работни места, се намалува корупцијата и се подобрува квалитетот на 
образованието. Со овие иницијативи се поддржува транзицијата на Македонија кон стабилна 
демократија и нејзино успешно интегрирање во Европската Унија. УСАИД обезбедува 

економска и хуманитарна помош во повеќе од 100 земји. За повеќе информации упатете се на 
http://macedonia.usaid.gov. .  


